
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ 

	1. ՀՀ էկոնոմիկայի նախարարություն 
	05.10.2021թ.

	
	N01/14534-2021

	 Ներկայացված Նախագծով առաջարկվում է․ «Տոկոսների (բացառությամբ բանկ, վարկային կազմակերպություն, գրավատուն, ապահովագրական ընկերություն և ներդրումային ընկերություն չհամարվող սուբյեկտներին տրամադրված փոխառությունների դիմաց ստացված տոկոսների) մասով եկամտային հարկը հաշվարկվում է տասը տոկոս դրույքաչափով՝ հաշվի առնելով Օրենսգրքի 149-րդ հոդվածով սահմանված նվազեցումները: Բանկ, վարկային կազմակերպություն, գրավատուն, ապահովագրական ընկերություն և ներդրումային ընկերություն չհամարվող սուբյեկտներին տրամադրված փոխառությունների դիմաց ստացված տոկոսների մասով եկամտային հարկը հաշվարկվում է սույն հոդվածի 1-ին մասով սահմանված դրույքաչափով։»։
Դիտարկելով այն տնտեսավարող սուբյեկտների տեսանկյունից, որոնք վերը նշված փոխառությունները ստանալով օգտագործում են ի նպաստ իրենց բիզնեսի զարգացմանը, կարծում ենք, որ բանկ, վարկային կազմակերպություն, գրավատուն, ապահովագրական ընկերություն և ներդրումային ընկերություն չհամարվող սուբյեկտներին տրամադրված փոխառությունների դիմաց ստացված տոկոսների մասով եկամտային հարկի հաշվարկը կատարելով ՀՀ հարկայնին օրենսգրքի 150-րդ հոդվածի 1-ին մասով սահմանված դրույքաչափով կարող է առաջացնել ոչ գրավիչ պայմաններ վերը նշված սուբյեկներին փոխառություններ տրամադրելու համար։
ՈՒստի, առաջարկում ենք դիտարկել այնպիսի հնարավորությունը, որով բանկ, վարկային կազմակերպություն, գրավատուն, ապահովագրական ընկերություն և ներդրումային ընկերություն չհամարվող սուբյեկտներին տրամադրված փոխառությունների դիմաց ստացված տոկոսների մասով եկամտային հարկի հաշվարկը կատարել ավելի ցածր դրույքաչափով, քան ՀՀ հարկային օրենսգրքի 150-րդ հոդվածի 1-ին մասով սահմանված դրույքաչափերն  են՝ ինչպիսին օրինակ նույն  շահութահարկի դրույքաչափը (18 տոկոս)։

Միաժամանակ, կարծում ենք, լրացուցիչ հիմնավորման կարիք ունի նախագծի 3-րդ հոդվածի 2-րդ մասով նախատեսվող 10 տոկոս տուգանքի չափը։
	 Չի ընդունվել։ 
Նախագծով առաջարկվում է փոխառությունների և ոչ հրապարակային եղանակով տեղաբաշխված պարտքային արժեթղթերի դիմաց ստացված տոկոսների մասով եկամտային հարկի սահմանված դրույքաչափը՝ 10 տոկոս, վերանայել և նշված եկամուտների համար կիրառել եկամտային հարկի ընդհանուր սահմանված դրույքաչափը (այսինքն՝ գործող բացառություններից հանել այդ եկամուտներն առանձին՝ ավելի ցածր դրույքաչափով հարկելու դրույթը)՝ կանխելու  ագրեսիվ հարկային պլանավորման դեպքերը։ Իսկ վերոնշված բացառությունը՝ եկամտային հարկի ցածր դրույքաչափի կիրառման հետ կապված, կիրառել միայն բանկային ավանդների և հրապարակային եղանակով տեղաբաշխված պարտքային արժեթղթերի դիմաց ստացված տոկոսների մասով։ Հետևաբար, վերոնշյալ եկամուտների համար եկամտային հարկի ընդհանուր սահմանված դրույքաչափից ցածր` այլ դրույքաչափ սահմանելու առաջարկությունը չի բխում առկա խնդիրների կարգավորման նպատակով նախագծով առաջարկվող լուծումներից:








Ընդունվել է։
Նախագծից հանվել է նշված դրույթը։


	[bookmark: _GoBack]2. ՀՀ ֆինանսների նախարարություն  
	26.10.2021թ.

	
	N01/2-3/16266-2021

	«Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ հայտնում ենք, որ առարկություններ չկան:
	Ընդունվել է ի գիտություն: 



	3. ՀՀ ֆինանսների նախարարություն
	04.11.2021թ.

	
	N01/2-3/17884-2021

	1. Նախագծի 4-րդ հոդվածով առաջարկվում է սահմանել, որ բանկ և վարկային կազմակերպություն չհամարվող սուբյեկտներին տրամադրված փոխառությունների դիմաց ստացված տոկոսների մասով եկամտային հարկը հաշվարկվում է ՀՀ հարկային օրենսգրքի (այսուհետ՝ Օրենսգիրք) 150-րդ հոդվածի 1-ին մասով սահմանված դրույքաչափով:
Առաջարկությունը հիմնավորվում այն հանգամանքով Օրենսգրքով սահմանված դրույքաչափերի տարբերություններն ագրեսիվ հարկային պլանավորման հնարավորություն են տալիս, քանի որ տնտեսավարող սուբյեկտները, չունենալով ֆինանսական միջոցների կարիք, ֆիզիկական անձանցից ներգրավում են փոխառություններ, որոնց դիմաց վճարված եկամուտներից եկամտային հարկը հաշվարկվում է 10 տոկոս դրույքաչափով։ Միաժամանակ, այդ տոկոսները նվազեցվում են շահութահարկով հարկման բազայից, ինչի արդյունքում պետական բյուջե վճարման ենթակա շահութահարկի գումարը նվազում է ավելի մեծ չափով։
Այս կապակցությամբ, հայտնում ենք, որ ներկայացված առաջարկության վերաբերյալ սկզբունքային առարկություններ չկան: Միաժամանակ, հայտնում ենք, որ նախագծի ընդունման հիմնավորմամբ ներկայացված ռիսկերը կարող են լինել նաև պարտատոմսերի դեպքում: Ընդ որում, հաշվի առնելով այն հանգամանքը, որ փոխառությունների մասով առաջարկվում է վերանայել հարկի դրույքաչափը, ակնհայտ է, որ պարտատոմսերի նկատմամբ նույն կարգավորումը չտարածելու դեպքում վերոնշյալ ռիսկերն ավելի են սրվելու: Ուստի, առաջարկում ենք փոխառությունների մասով առաջարկվող կարգավորումները կիրառել նաև պարտատոմսերից ստացվող տոկոսների մասով:
Առաջարկում ենք նաև համատեղ քննարկել Օրենսգրքով տրված՝ «տոկոս» հասկացության վերանայման և հստակեցման հարցը, քանի որ պարտատոմսերի դեպքում իրականում տոկոսների տեսքով վճարվող եկամուտները տարբեր հնարքներով կարող են քողարկվել:

2. Հնարավոր տարընկալումներից խուսափելու նպատակով առաջարկում ենք նախագծի 4-րդ հոդվածի 1-ին մասով խմբագրվող՝ Օրենսգրքի 150-րդ հոդվածի 5-րդ մասի սույն հոդվածի 1-ին մասով դրույքաչափով բառերը փոխարինել սույն հոդվածի 1-ին մասով սահմանված՝ եկամուտների հաշվեգրման տարվա համար նախատեսված դրույքաչափով բառերով:

3. Առաջարկում ենք նախագծով կարգավորել անցումային հարաբերություններ, մասնավորապես, այն դեպքերի համար, երբ բանկ և վարկային կազմակերպություն չհամարվող սուբյեկտներին տրամադրված փոխառությունների դիմաց տոկոսները վճարված կլինեն կանխավճարի տեսքով և եկամտային հարկը հաշվարկված կլինի մինչև նախագծի ուժի մեջ մտնելը գործող՝ եկամտային հարկի 10 տոկոս դրույքաչափով, իսկ տոկոսների ստացման իրավունքը կծագի (եկամուտը կհաշվեգրվի) նախագիծն ուժի մեջ մտնելուց հետո։
	


















Ընդունվել է։
Նախագծում կատարվել է համապատասխան փոփոխություն։


Ընդունվել է ի գիտություն:
Նշված առաջարկը դուրս է նախագծի կարգավորման առարկայի շրջանակից։


Չի ընդունվել:
Նախագծից հանվել է հարկի հաշվառման մեթոդների մասով փոփոխություն նախատեսող հոդվածը։




Ընդունվել է։
Նախագծով սահմանվել են անհրաժեշտ անցումային դրույթներ։

	4.  ՀՀ կենտրոնական բանկ
	12.11.2021թ.

	
	N15.1-07/000851-21

	1. Նախագծի 1-ին հոդվածի վերջին նախադասությունում «փոխառությունների» բառից հետո ավելացնել «և պարտքային արժեթղթերի» բառերը: Առաջարկի նպատակն է հստակեցնել, որ կազմակերպությունները չեն կարող խուսափել այս կարգավորումից պարտքային արժեթղթերը ոչ հրապարակային եղանակով տեղաբաշխելու միջոցով:

2. Նախագծով սահմանված կարգավորումից բացառություն սահմանել պարտատոմսերի և պարտքային արժեթղթերի հրապարակային տեղաբաշխման միջոցով ներգրավված միջոցների գծով հաշվարկվող տոկոսների գումարների համար: Առանց այսպիսի բացառություն սահմանելու` նախագծով առաջարկվող կարգավորումը բացասաբար կանդրադառնա կապիտալի շուկայի զարգացման վրա, քանի որ էականորեն կավելանան կապիտալի շուկայում պարտքային գործիքների միջոցով ֆինանսավորում ներգրավելու ծախսերը:

3. Նախագծում «սուբյեկտ» բառը փոխարինել «կազմակերպություն» բառով: «Սուբյեկտ» եզրույթը ներառում է նաև ֆիզիկական անձանց, և արդյունքում ստացվում է, որ ֆիզիկական անձանց միջև տրամադրվող փոխառությունները ևս ենթակա են հարկման Օրենսգրքի 150-րդ հոդվածի 1-ին մասով սահմանված դրույքաչափով: 

4.  Նախագծի 1-ին հոդվածը առաջարկում ենք շարադրել այնպես, որ Օրենսգրքի 149-րդ հոդվածով սահմանված նվազեցումները տարածվեն բոլոր տեսակի կազմակերպություններին տրամադրված փոխառությունների վրա: Առաջարկում ենք նախագծի 1-ին հոդվածում դրույքաչափով բառից հետո ավելացնել հետևյալ բառերը. «հաշվի առնելով Օրենսգրքի 149-րդ հոդվածով սահմանված նվազեցումները»:

5. Առաջարկում ենք նախագծի 2-րդ և 3-րդ հոդվածները հանել և անկանխիկ վճարումների վերաբերյալ պահանջները սահմանել «Անկանխիկ գործառնությունների մասին» ՀՀ օրենքի և հարակից օրենքների նախագծերի շրջանակներում, որը Կառավարության կողմից արդեն ներկայացվել է Ազգային ժողով: Պատրաստ ենք աջակցել այս հարցում:
Միևնույն ժամանակ, ի լրումն վերոնշյալ առաջարկների՝ խնդրում ենք նախքան նախագիծը համապատասխան նախարարական կոմիտեի նիստի օրակարգում ներառելը Ձեզ հետ աշխատանքային կարգով քննարկել նախագծի 1-ին հոդվածում նշված սուբյեկտների ցանկը ընդլայնելու նպատակահարմարությունը, որպեսզի միաժամանակ հնարավոր լինի ապահովել ֆինանսական կազմակերպությունների բնականոն գործունեությունը և նախագծով հետապնդվող նպատակների հնարավորինս արդյունավետ իրականացումը։
	Ընդունվել է։
Նախագծում կատարվել է համապատասխան փոփոխություն։




Ընդունվել է։
Նախագծում կատարվել է համապատասխան փոփոխություն։



Չի ընդունվել։
Նախագծով եկամտային հարկի նվազ դրույքաչափ նախատեսվում է սահմանել միայն բանկային ավանդների դիմաց ֆինանսական կազմակերպություններից ստացվող և հրապարակային եղանակով տեղաբաշխված պարտքային արժեթղթերի դիմաց ստացվող տոկոսների համար: 


Ընդունվել է։
Նախագծում կատարվել է համապատասխան փոփոխություն։



Ընդունվել է։
Նախագծից հանվել են համապատասխան հոդվածները։



	5. Արդարադատության նախարարություն
	10.11.2021թ.

	
	N01/27.4/36594-2021

	1. «Հարկային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) 1-ին հոդվածի 1-ին կետով նախատեսվում է Հայաստանի Հանրապետության հարկային օրենսգրքի (այսուհետ՝ Օրենսգիրք) 142-րդ հոդվածի 1-ին մասի 1-ին կետը շարադրել նոր խմբագրությամբ, մասնավորապես՝ նախատեսվում է տոկոսների, վարձակալական վճարների, ռոյալթիների, շահաբաժինների, գույքի օտարումից եկամուտների մասով, կառուցապատող համարվող ֆիզիկական անձի կողմից գույքի օտարումից ստացվող եկամուտների մասով եկամտային հարկով հարկման օբյեկտի հաշվառումն իրականացնել հաշվեգրման մեթոդով՝ նախկին դրամարկղային մեթոդի փոխարեն:
Հարկ ենք համարում նշել, որ Նախագծին կից ներկայացված հիմնավորման (այսուհետ՝ Հիմնավորում) մեջ բացակայում է վերոնշյալ եկամուտների հաշվառման իրականացման մեթոդների փոփոխությունը պատճառաբանող փաստարկները, ինչը հնարավորություն չի տալիս լիարժեք կերպով գնահատելու Նախագծով առաջարկվող կարգավորումները:
Հետևաբար, անհրաժեշտ է Հիմնավորումը լրամշակել և պատճառաբանել նման փոփոխություն կատարելու անհրաժեշտությունը: 
Հաշվի առնելով վերոգրյալը՝ անհրաժեշտ է ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան հիմնավորում, համաձայն որոնց՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Նույն կերպ անհրաժեշտ է Հիմնավորման մեջ պատճառաբանել Նախագծի 2-րդ հոդվածով նախատեսվող Օրենսգրքի 145-րդ հոդվածի 1-ին մասի 1-ին կետից «այլ ֆիզիկական անձին» բառերը հանելու և Նախագծի 4-րդ հոդվածի 4-րդ կետով սահմանվող Օրենսգրքի   150-րդ հոդվածի 14-րդ մասն ուժը կորցրած ճանաչելու կարգավորումների անհրաժեշտությունը:

2. Նախագծի 4-րդ հոդվածով նախատեսվում է Օրենսգրքի 150-րդ հոդվածի 5-րդ մասը շարադրել նոր խմբագրությամբ, մասնավորապես՝ նախատեսվում է տոկոսների (բացառությամբ բանկ և վարկային կազմակերպություն չհամարվող սուբյեկտներին տրամադրված փոխառությունների դիմաց ստացված տոկոսների) մասով եկամտային հարկը հաշվարկել տասը տոկոս դրույքաչափով՝ հաշվի առնելով Օրենսգրքի 149-րդ հոդվածով սահմանված նվազեցումները, իսկ բանկ և վարկային կազմակերպություն չհամարվող սուբյեկտներին տրամադրված փոխառությունների դիմաց ստացված տոկոսների մասով եկամտային հարկը հաշվարկել սույն հոդվածի 1-ին մասով սահմանված դրույքաչափով:
Հիմնավորման համաձայն՝ կազմակերպությունները, չունենալով ֆինանսական միջոցների կարիք, ֆիզիկական անձանցից ներգրավում են փոխառություններ, որոնց դիմաց վճարված եկամուտներից եկամտային հարկը հաշվարկվում է 10 տոկոս դրույքաչափով, միաժամանակ, այդ տոկոսները նվազեցվում են շահութահարկով հարկման բազայից, հետևաբար՝ պետական բյուջե վճարման ենթակա շահութահարկի գումարը նվազում է ավելի մեծ չափով: Ընդ որում՝ տվյալ կազմակերպությունները խուսափում են նաև շահաբաժինների և արդյունքում դրանց մասով հաշվարկվող եկամտային հարկի վճարումից:
Այս առումով, նկատի ունենալով, որ համապատասխան կազմակերպությունների գործողություններում չկա որևէ իրավախախտում, այլ նրանք օգտվում են Օրենսգրքով իրենց ընձեռված հնարավորություններից, առաջարկում ենք Հիմնավորումն այդ մասով լրամշակել և լրացուցիչ պարզաբանել նախատեսվող կարգավորումները՝ ներկայացնելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի դրույթներին համապատասխան հիմնավորում:

3.  Նախագծի վերնագիրն անհրաժեշտ է խմբագրել և հանել «ԵՎ ԼՐԱՑՈՒՄՆԵՐ» բառերը՝ նկատի ունենալով, որ Նախագծով նախատեսվում է կատարել միայն փոփոխություններ:
Սույն դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթներից, այն է՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Ինչպես նաև Նախագծի վերնագրում անհրաժեշտ է «ՀԱՐԿԱՅԻՆ ՕՐԵՆՍԳՐՔՈՒՄ» բառերից առաջ լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը՝ նկատի ունենալով Հայաստանի Հանրապետության հարկային օրենսգրքի վերնագրի պահանջը:

4. Նախագիծն անհրաժեշտ է Հայաստանի Հանրապետության արդարադատության նախարարություն ներկայացնել Հայաստանի Հանրապետության կառավարության 2021  թվականի փետրվարի 25-ի N 252-L որոշմամբ հաստատված հավելվածի 17-րդ կետի պահանջներին համապատասխան, մասնավորապես` նախագիծն անհրաժեշտ է ներկայացնել շահագրգիռ մարմինների կարծիքների, ինչպես նաև ամփոփաթերթի հետ միասին:
	 Ընդունվել է։
Նախագծի հիմնավորումը լրամշակվել է։































Ընդունվել է ի գիտություն։	
Գործող հարկային օրենսդրության որոշ կարգավորումներ, տվյալ դեպքում` հարկերի դրույքաչափերի տարբերությունները, գործնականում հնարավորություն են տալիս ագրեսիվ հարկային պլանավորման միջոցով, երբեմն օրենսդրության պահանջները ձևականորեն պահպանելով և առանց իրավախախտումներ կատարելու կրճատել հարկման բազաները, արդյունքում` նաև հարկային պարտավորությունները:


















Ընդունվել է։
Նախագծի վերնագիրը խմբագրվել է։









Ընդունվել է։
Կազմվել է նախագծի ամփոփաթերթը։



